
Jemaat-jemaat Allah Al-Masehi
Sabat 16/9/27/120

Teman-teman sekalian,

Salah satu perkara yang mengkagumkan dalam bandul perubahan sosial adalah memerhatikan bagaimana orang ramai menerima akibat-akibat aktiviti-aktiviti mereka dalam masyarakat, dan tertanya-tanya bagaimana semua perkara ini boleh terjadi.

Masyarakat sedang mengalami kehancuran di depan mata kita dan semua bertanya, “Bagaimanakah ini terjadi?” Standar-standar pada TV kita begitu teruk sekali. Filem-filem adalah sumber keganasan dan promosi penyimpangan seksual yang tidak kunjung tamat. Golongan remaja menjadi semakin ganas, kaum perempuan menjadi semakin bebas, namun lebih takut dari sebelumnya, dan akan menjadi lebih takut lagi apabila perubahan-perubahan sosial yang disokong mereka menjadi nyata, dan memusnahkan susunan masyarakat yang diterbalikkan mereka.

Bagaimanakah kita menyebabkan semua ini terjadi?

Bagaimanakah anak-anak kita binasa dengan ADD, ADHD, Bipolar, serta semua penyakit-penyakit mental dan emosional luar biasa yang sedang menghancurkan golongan remaja kita? Apakah ubat-ubatan yang kamu masukkan dalam kerongkong mereka untuk mengawal masalah-masalah ini? Bagaimanakah ini membantu?

Langkah 1. Diet

Langkah pertama dalam jalan berliku-liku ke arah kehancuran ini datangnya dari mereka yang berniat baik namun tidak berpengetahuan yang bersungguh-sungguh tapi bukan dari pengetahuan mereka. Mereka yang tidak mengetahui ini memutuskan bahawa ianya tidak baik untuk memakan binatang dan merosakkan diet-diet mereka, dan membesarkan anak-anak mereka dengan diet-diet vegetarian, dan tidak memberikan mereka makanan yang normal dan perlu. Yang paling teruk sekali adalah golongan vegan yang memberi makanan rumusan bayi soya kepada anak-anak mereka dan tidak memberikan makanan-makanan keperluan asas. Kini mereka tertanya-tanya kenapa mereka menderita masalah-masalah emosional yang dicetuskan oleh bahan kimia di dalam makanan gantian itu. Kita tidak akan memanggil benda-benda ini sebagai makanan kerana mereka bukan makanan.

Memasak di dalam dulang-dulang aluminium juga tidak membantu, kerana diet adalah faktor utamanya. Seperti juga orang Rom dengan paip-paip timah mereka, penyimpangan-penyimpangan ini merosakkan asas genetik kita.

Langkah 2: Rekreasi dan Ubat Dadah

Kemudian penagih-penagih dadah pula mengambil alih dari tahun enam puluhan. Masalah-masalah kromosom dan masalah-masalah alam sekitar mempengaruhi anak-anak. Ubat dadah menjadi lebih teruk dan anasir jenayah telah mengatur untuk menyebar dadah ini. Kumpulan penyokong pertarakan yang suka campur tangan di AS merupakan faktor utama dalam penubuhan kumpulan-kumpulan jenayah dan korupsi polis. Kini bukti dadah polis hilang dan dijual semula di jalanan secepat barisan pemasangan [kilang]. Agen-agen perisikan dilaporkan berkeliaran dan memasukkan LSD dalam minuman-minuman anak-anak untuk memulakan pentas dadah ini. Pada zaman Victorian, hanya golongan kaya yang bodoh saja yang menghisap candu. Orang biasa tidak mampu mendapatnya, dan cukup bijak untuk tidak mempedulikannya. Kini syarikat-syarikat ubat-ubatan menyebabkan orang ramai ketagihan dan kita tertanya-tanya betapa mudahnya ini dilakukan.

Kita harus berhadapan dengan kenyataan bahawa ubat dadah dikawal pada peringkat-peringkat tertinggi masyarakat kita, dan ia adalah perniagaan besar yang dilindungi oleh ahli-ahli politik dan penguatkuasa undang-undang yang korup. Aktiviti-aktiviti berkenaan hanya merupakan sandiwara dan tiada penalti diberikan yang berdasarkan persembahan.

Kita sedang pantas membinasakan generasi kita yang berikut, dan kita sedang pantas menghabiskan sumber-sumber yang mereka perlukan untuk hidup. Korupsi kini berleluasa dalam masyarakat kita dan sesuatu harus dilakukan tentangnya. Nampaknya, semakin sesuatu masyarakat itu tertumpu kepada pengguna, semakin banyak aktiviti-aktivitinya yang merupakan jenayah.

Langkah 3: Media

Kita telah mengubah cara bagaimana saluran media kita menunjukkan hal-hal tertentu. Mula-mula ia adalah bahasa kasar. Rhett Butler menyebabkan kekecohan dalam “Gone with the Wind” dengan perkataan menyumpah yang pertama pada filem. “Frankly Scarlet I don’t give a damn” kini kelihatan agak kecil berbanding kata-kata mencarut yang tiada akhirnya yang kita hadapi setiap hari. Dalam beberapa tahun yang singkat itu kita telah merosot begitu jauh sekali. Cara bagaimana saluran media kita membesar-besarkan semua perkara adalah sebahagian dari masalahnya. Bagaimanapun, penjahat-penjahat sebenar adalah para pengiklan. Seks menjual segalanya dan anak-anak dihentam dengannya sejak dari awal-awal lagi. Hollywood sedang dipergunakan untuk mengubah serta merosakkan standar-standar pemikiran kita sekarang. Ia harus dihentikan.

Guru-guru kita telah dilucutkan kebertanggungjawaban mereka dan mereka tidak dididik dan dilatih dengan baik. Malah guru-guru menggalakkan anak-anak memberontak dan tidak mentaati ibubapa. Seorang wanita baru-baru ini memaklumkan kami bahawa guru anak lelakinya memberitahu anaknya bahawa dia berhak menyimpan elaun kerajaan yang dibayar kepada ibunya untuknya memandangkan dia sudah berumur enam belas tahun. Dia kemudiannya menuntut wang tersebut agar dia dapat membelanjakannya untuk “hiburan”nya sendiri. Ibunya seorang yang telah bercerai dan membersihkan rumah-rumah agar dapat menyuap keluarganya serta mendidiknya. Guru itu sepatutnya didakwa undang-undang. Pemikiran sebegitu di kalangan para pendidik harus dihukum dan dihentikan. Sekolah-sekolah Tinggi kini memberikan kondom dan pil “pagi kemudian”. Mereka menganjurkan seksualiti menyimpang di kalangan anak-anak pada umur mereka paling lemah sekali. Kita harus bertaubat dari kelakuan ini dan berubah.

Tiada seorangpun yang mahu mengaku bahawa kemerosotan ini adalah tanggungjawab sistem-sistem pendidikan, hiburan dan pelaporan kita sendiri. Namun perlahan-lahan bandul itu berpusing. Kebebasan-kebebasan yang kita pandang remeh dan yang bersusah-payah dicapai oleh nenek moyang kita, sedang dikikis. Kita disuapkan dengan diet ketakutan, dan kekecutan membuatkan rakyat kita hamba-hamba kepada jurutera-jurutera sosial itu.

Kata-kata berpendua ada di mana-mana. Mereka yang bertarak memberitahu kita bahawa kita tidak boleh meminum alkohol dan anak-anak mereka berkeliaran liar dengan dadah kerana mereka tidak diajar peminuman alkohol yang bertanggungjawab secara sosial. Orang Perancis dan Itali meminumnya setiap hari namun mereka menganggapnya sesuatu yang memalukan bila dilihat mabuk. Orang Texan (Texas), antara beberapa negeri yang lain, tidak membenarkan penjualan minuman keras di beberapa daerah. Saya diberitahu oleh seorang pramugara American Airlines, ketika saya diminta membayar untuk minuman dalam satu penerbangan antarabangsa dari Dallas, bahawa polisi tersebut telah mengurangkan jumlah kelakuan tidak senonoh dalam semua penerbangan. Dalam tahun-tahun saya terbang, dan saya memang banyak terbang, saya tidak pernah menyaksikan sebarang kesalahan berat yang disebabkan kelakuan buruk yang dicetus alkohol. Kadangkala ia terjadi namun saya tidak pernah melihatnya. Yang baik adalah buruk dan yang buruk adalah baik. Pemikiran berpendua ini bermula dengan benda-benda mudah seperti alkohol. Tembakau membunuh setiap orang yang disentuhnya, namun ini tidak apa asalkan ia dapat dijual di serata tempat. Dan seterusnya. Pihak-pihak atasan tidak dapat menanganinya kerana dana-dana pencen akan dipengaruhi, maka ia terpaksa dilakukan secara perlahan-lahan. Lebih ramai orang mati.

Ada orang lain yang akan memberitahu kamu bahawa ianya dibolehkan untuk meminum wiski tetapi bukan wain. Saya telah mendengar hal ini dianjurkan dengan penuh ikhlas dalam radio AS. Mereka bercakap dari kejahilan yang sungguh melampau. Anak-anak melihat dan mendengar semua ini, dan para pemikir mengatakan, “Omong kosong.” Siapa yang dapat mempersalahkan mereka?

Merokok membunuh. Kita sudah bertahun-tahun mengetahui kenyataan ini. Syarikat-syarikat berkenaan berbohong tentangnya dan telah dibiarkan berbohong. Kita terlambat dalam menangani masalah ini dan anak-anak kita telah menderita, dan harganya akhirnya ditanggung oleh generasi-generasi kemudian sehinggalah ia lupus.

Semua perkara ini dibenarkkan demi menguasai keadaan sosial yang telah kita rosakkan, dan kita akan menghadapi satu sistem yang akan menyingkirkan semua kebebasan dalam jangkamasa panjang.

Pendidikan adalah kunci kepada kebebasan dan kestabilan sosial. Masyarakat stabil bermula pada peringkat keluarga dan pergi kepada kampung dan masyarakat. Orang Afrika mengatakan: Ia memerlukan seluruh kampung untuk membesarkan serta mendidik seorang anak.

Apakah yang boleh kita lakukan untuk mengubah keadaan?

1. Makan dengan betul, dengan memakan daging-daging mengikut Hukum-hukum Tuhan (lihat Hukum-hukum Pemakanan (No. 15)). Didiklah orang ramai tentang bahaya-bahaya vegetarianisme.

2. Peliharalah Keluarga. Berusahalah untuk memperbaiki pendidikan dan bertanggungjawablah untuk kebajikan anak-anak kita.

3. Bekerjalah untuk melaksanakan Hukum-hukum Tuhan melalui sistem-sistem politik tempatan kita. Sertailah dan sokonglah pemilihan sistem yang dicatatkan dalam Alkitab kepada pemimpin sepuluh orang hingga pemimpin sepuluh ribu orang. Jangan sokong pegawai-pegawai yang korup dan mintalah wakil-wakil kamu bekerja untuk menghapuskannya dan menjadikan sistem ini sistem yang boleh dipertanggungjawabkan.

4. Sokonglah alam sekitar serta industri tempatan kamu. Jangan membeli dari ekonomi global yang diselenggarakan dengan tenaga hamba. Jangan sokong syarikat-syarikat besar yang merosakkan sistem-sistem ekonomi nasional.

5. Sokonglah desentralisasi dalam masyarakat kamu. Celakalah mereka yang menyerobot rumah demi rumah dan mencekau ladang demi ladang (Yesaya 5:8).

6. Gunalah sumber-sumber semulajadi yang boleh diperbaharui seperti kayu balak dan bata, kain bulu dan kulit. Jauhi makanan-makanan bukan semulajadi atau yang diproses. Makanlah daging-daging merah dan kekalkan kandungan zat besi Haem kamu dan vitamin B12 serta vitamin-vitamin lain. Peliharalah sistem saraf kamu dan pastikan kamu mengawasi kesihatan kamu.

7. Firman Tuhan adalah permulaan segala hikmat. Belajarlah dan bantu dalam pemberian pengetahuan Alkitab yang sempurna ke seluruh dunia.

Langkah-langkah mudah ini akan menghasilkan perbezaan. Jangan biarkan umatmu dirosakkan oleh doktrin-doktrin para iblis dalam zaman akhir (perhatikan karya-karya Vegetarianisme dan Alkitab (No. 183) dan Doktrin Para Iblis Pada Zaman Akhir (No. 48). Berwaspadalah dan dapatkanlah pengetahuan. Laman web pada bahagian kesihatan mempunyai beberapa artikel yang baik tentang lebih banyak penemuan moden mengenai kesan-kesan bahan kimia pada fikiran dan tubuh kita: 

http://www.ccg.org/_domain/ccg.org/Health/Health_and_the_Bible.htm
Di mana mungkin, tanamlah makanan kamu sendiri dan dengan itu kamu tahu apakah bahan kimia yang ada padanya kerana kamulah yang meletakkannya di situ.

Jagalah anak-anak kamu agar sihat. Jangan hantar mereka ke gereja. Bawa mereka ke gereja. Gunakan rumah kamu untuk membesarkan mereka untuk takut akan Tuhan pada hari Sabat dan Bulan Baru dan Hari-hari Suci. Kamu dapat melakukan perbezaan.

Menjaga Anak-anak Agar Terus Hidup

Satu-satunya perkara paling penting yang boleh kita lakukan untuk memelihara anak-anak kita adalah berhenti membunuh mereka. Di Australia, kita menggugurkan 100,000 anak-anak setahun. Angka-angka untuk AS dan UK adalah berkali-kali lebih banyak dari angka ini. Pada kadar itu, pada dekad sebelumnya, kita telah membunuh lebih ramai anak-anak kita daripada orang Yahudi yang dibunuh Nazi dalam era Perang Dunia II. AS dan Komanwel British bersalah dalam melakukan perbuatan-perbuatan pembunuhan golongan bangsa terbesar yang pernah dikenakan atas satu golongan. Apa yang luar biasa tentangnya adalah mereka melakukannya terhadap diri mereka sendiri. Republik Rakyat China dan Soviet Union telah melakukan lebih banyak lagi pembunuhan anak-anak mereka. Jika sebarang negara membunuh bilangan orang seramai ini, pastinya akan berlaku gerakan untuk menyerang dan menghukum mereka oleh seluruh dunia, namun anak-anak yang tidak dilahirkan adalah senyap, dan hanya Tuhan saja yang tinggal untuk membela mereka.

Tuhan mengatakan melalui para nabi bahawa apabila kita jahat Tuhan akan membuatkan kaum perempuan dan anak-anak berkuasa atas kita. Jika kita membunuh anak-anak kita bagaimanakah ini akan terjadi? Memang Tuhan juga mengatakan bahawa uban ada di sini dan di situ pada diri kita dan kita tidak mengetahuinya, dan orang-orang luar memakan habis kekuatan kita, tetapi kita sendiri tidak mengetahuinya (Hosea 7:9). Tuhan mengatakan janganlah kauserahkan seorang dari anak-anakmu untuk dipersembahkan kepada Molokh (Imamat 18:21), namun bayi-bayi kita dibakar dalam api-api hospital kepada ilah-ilah kepentingan diri dan pelanggaran tatasusila setiap hari.

Oleh kerana kita telah membunuh anak-anak kita sendiri, kita akan ditinggalkan bersendirian dalam umur tua kita untuk menyara hidup kita. Orang yang menyimpang akan bergantung pada orang yang menyimpang untuk sara hidup mereka dalam tahun-tahun kemudiannya. Oleh sebab golongan muda kita telah mati kita tidak dapat membiak, dan kita bergantung pada orang-orang luar untuk melakukan kerja-kerja kita sementara kita meningkat tua, dan mereka memakan warisan kita.

Kepentingan diri kita sendiri yang memakan warisan kita. Seorang remaja yang ganas dan memberontak tidak mempunyai sebarang nilai diri untuk mengekalkan masyarakat seperti itu. Kekayaan suatu bangsa dibaham dalam pasaran saham yang terus dihidupkan oleh dana-dana pencen itu sendiri, dan ia semuanya buat-buatan saja. Hukum-hukum Tuhan berkenaan peruntukan-peruntukan warisan diabaikan. Semua ini perlu dipulihkan.

Bagaimanakah kita dapat mengubah keadaan ini?

· Hubungi ahli-ahli politik kita dan maklumkan mereka pendapat kamu, dan jika mereka tidak berubah, pilihlah orang yang akan berubah. Jangan fikir bahawa dua pihak dalam sistem yang ada sekarang adalah pilihannya. Bukan mereka saja pilihan yang ada.

· Kita perlu menggandakann bonus bayi dan mengurangkan cukai-cukai atas keluarga.

· Kita perlu memberi perumahan kos rendah yang baik kepada keluarga-keluarga agar kaum ibu dapat tinggal di rumah dan membesarkan anak-anak seperti yang sepatutnya. Kita harus membayar bonus untuk mereka yang kekal berkahwin dan membesarkan anak-anak.

· Kita perlu menggubal undang-undang menentang pengguguran bayi dan menguatkuasakannya. Kita perlu mengajar golongan masyarakat untuk mengasihi sesama sendiri dan mengampuni dan hidup bersama. Lebih dari segalanya kita harus berhenti membunuh anak-anak kita, kalau tidak Tuhan akan menghantar kita ke dalam tawanan.

Wade Cox

Koordinator Umum

